De woarhaid (AV/JSU)
Oet vuur bin ik geboren ooit,

k mout nou deur duuster zain.

Ik zai nait woar of k hingoa,

ik bin hailemoal allain.

Of vroag ik ain noar t pad,


laaidt niks noar mien verwachtens;

den is t of men zeker wait

dat zo’n pad hail nait bestaait.

Verbiesterd bin ik baang

de vrees veurbie te strekken

noar dat, wat groter is

as wat woorden ooit berekken.

En veur de leste stap

dij ik voak veurnemens bin

komt keer op keer dij vroag

mie in t leste weer in t zin:
Wat is woar (enzowieder)
Ik volgde soms t smale pad aal,


mor laaidsman was miskwoam.
 
En ales wat ik zogenoamd bezit,

ach, dat mag gain noam.

t Is diezeg veur mien ogen nou

dij smaarten van t licht


dreum ik t laand van Grunnen weer,

mien volk zo wied oet zicht.

Wat riemkes, mopkes, dikke proat,
 

zo taikent men heur oet.

Mor dat is bloots heur boetenkaant:



kerakter schoelt in hoed.


Herken mie as k weeromkom,
geef n kuuroog, doe, noatuur.

As ik ooit staarf, begroaf mie nait

mor braan mie in heur vuur…
De waarheid // Uit vuur ben ik geboren ooit, / ‘k moet nu in het duister zien. / Ik zie niet waar ik heenga, / ik ben helemaal alleen. // Als ik iemand naar de weg vraag, / leidt niets naar mijn verwachtingen; / dan is het of iemand zeker weet / dat zo’n pad helemaal niet bestaat. // Verbijsterd ben ik bang / de vrees voorbij te reiken / naar dat, wat groter is / dan wat woorden ooit kunnen vangen. // En voor de laatste stap / die ik vaak voornemens ben / schiet keer op keer die vraag / mij in het laatst weer te binnen: // Wat is waar (enz.) // Ik volgde soms het smalle pad toch wel, / maar de gids was onbekwaam. / En alles wat ik zogenaamd bezit, ach, dat mag geen naam hebben. // Het is wazig voor mijn ogen nu / die pijn doen van het licht / als ik weer van Groningen droom, / mijn mensen zo ver uit het zicht. // Wat rijmpjes, mopjes, vettige praatjes, / zo schildert men hen af. / Maar dat is slechts hun buitenkant: / hun karakter schuilt onderhuids. // Herken mij als ik terugkom, / geef een knipoog, jij, natuur. / Als ik ooit sterf, begraaf me niet / maar brand me in haar vuur… //
